
Ma’lumki, mamlakatimizda teatrning deyarli hamma turlari faoliyat ko‘rsatib kelmoqda. Teatr 

yunoncha "Tiyation" so‘zidan olingan bo‘lib, tomoshaxona degan ma’noni bildiradi. Jajji kichkintoylar 

sevimli teatri, bu ko‘g‘irchoq teatridir. Qo‘g‘irchoqbozlar ayni vaqtda musiqadan yaxshi xabardor 

bo‘lganlar. Musiqa ham badiiy bezak sifatida, ham ko‘proq qahramonlar holatini ifodalovchi vosita 

sifatida xizmat qilgan. Bolalarda axloqiy – estetik sifatlarni shakllantirish turli yo‘llar, shakllar va 

vositalar yordamida amalga oshiriladi. SHu jihatdan olib qaralganda, qo‘g‘irchoq teatri – estetik 

tuyg‘ularni, bolalarning qiziquvchanligi va tasavvurini rivojlantirish uchun juda qulay vosita hisoblanadi. 

Dunyo qo‘g‘irchoq tetrlarining tarbiyaviy xususiyati, Evropa va Janubi-SHarqiy Osiyoda mamlakatlari 

ilmiy amaliyotida qo‘g‘irchoq teatri vositasida jamiyatda yashash mazmuni va estetik zavqni 

shakllantirish, qo‘g‘irchoq teatrida namoyish qilinadigan tomoshalar orqali bolalarda “yaxshi” va 

“yomon” tushunchalarini farqlashga o‘rgatish hamda axloqiy, ma’naviy va estetik tushunchalarni 

tarbiyalash, Bolalarning ijodiy faoliyatini tashkil etish, sabr, chidamlilik, boshlagan ishni nihoyasiga 

etkazishga o‘rgatishdir. Axloqiy-estetik sifatlar bolalarda go‘zallik xaqidagi bilimlar, hayot voqeligi, 

buyumlar, ularning rang-barangligi, turlarini, o‘zini tuta bilishni, muloqotga kirishuvchanlik, yaxshi-

yomonni farqlash, o‘z-o‘ziga baxo berish kabilarni tarbiyalash masalasini o‘z ichiga oladi.Inson hayoti 

o‘z-o‘zini anglashdan boshlab, jismoniy, aqliy va ijtimoiy kamolotga erishuv jarayoni amalga oshishi 

bilan tugallanadi. Maktabgacha yoshdagi bolalarni teatr tomoshalariga oshno qilish, ularning qo‘g‘irchoq 

o‘yinlarini tashkil qilishdan maqsad: - bolalar uchun ijodkorlik, faollikni ta’minlovchi shart-sharoit 

yaratish; - teatr ko‘rish odobiga o‘rgatish; - teatr tomoshalri jarayonida bolalarning nutqi va jismoniy 

rivojlanishidagi uzviylikni ta’minlash; - xalq yaratgan boy merosimizga bo‘lgan muhabbat hissini 

uyg‘otish; - qo‘g‘irchoq teatrini ota-onalar bilan hamkorlikda tashkil qilish imkoniyatini yaratishdan 

iboratdir. - har bir qo‘g‘irchoq teatri bolaning psixologiyasiga quyidagicha ta’sir ko‘rsatadi: - qo‘g‘irchoq 

teatri uchun tanlangan ertak bolaning yosh va bilim saviyasiga mos bo‘lsa bolada butun vujudi bilan uni 

ko‘rish va unga nisbatan qiziqish paydo bo‘ladi; - kuzatishlarimizdan ma’lumki, ayrim bolalarda ertak 

qahramoniga nisbatan ruhi tetiklik yoki qo‘rqish, nafrat, ko‘ziga yosh olish yoki kulib yuborish kabi 

emotsional xolatlar namoyon bo‘ladi; - qo‘g‘irchoq teatri yakunida o‘tkazilgan suhbatda bolalar 

qo‘g‘irchoq teatrida ko‘rganlari haqida qiziqish va xursandchilik bilan qo‘g‘irchoq teatrini doimo 

ko‘rishga xohish bildiradilar.  

Qo‘g‘irchoq teatrining beshta turi mavjud:  

1. Soyali qo‘g‘irchoq teatri. 

 2. Qo‘l qo‘g‘irchoq teatri.  

3. Stol qo‘g‘irchoq teatri.  

4. Marionetka qo‘g‘irchoq teatri.  

5. Barmoqli qo‘g‘irchoq teatri.  

1. Soyali qo‘g‘irchoq teatri Soyali qo‘g‘irchoq teatri ikki xil bo‘ladi: oq va qora. 

1. Oq teatr uchun qora doskaga gazlamalar tortilgan bo‘ladi. Orqasiga lipuchka yoki najdachnыy 

qog‘oz yopishtiriladi.  

2. Qora teatr uchun u oyna sifat olinadi, baland turadi. Qo‘g‘irchoq teatri qahramonlari cho‘pga 

qoqiladi, ular qora rangda bo‘ladi orqadan chiroq yoqib turiladi.  

2. Qo‘l qo‘g‘irchoq teatri Qo‘l qo‘g‘irchoq teatrida qo‘g‘irchoqlar, ya’ni ertak qaxramonlari qo‘lga 

kiygizilgan bo‘ladi. Qahramonlar shirma orqasida ko‘rsatiladi.  

3. Stol qo‘g‘irchoq teatri Stol qo‘g‘irchoq teatrining to‘rt xili bo‘ladi: qog‘ozdan, kartondan, 

taxtadan, plastmassadan yasalgan. Ushbu teatr stol ustida ko‘rsatiladi. Bu teatr turi maktabgacha ta’lim 

muassasalari ta’lim-tarbiya jarayonini amalga oshirishda qulaylik yaratadi.  

4. Marionetka qo‘g‘irchoq teatri Marionetka qo‘g‘irchoq teatri uch xil bo‘ladi: arqonli, temirli, 

cho‘pli. Bu teatr turida qo‘g‘irchoqlarning qo‘l va oyoqlari leska, ingichka sim bilan yoki arqon bilan 

bog‘langan holda teatr o‘tkaziladi.  

5. Barmoqli qo‘g‘irchoq teatri. Barmoqli qo‘g‘irchoq teatrida qo‘g‘irchoqlar barmoqlarga 

kiygizilib qo’g‘irchoq teatri ko‘rsatiladi. 

